
Annwyl Gydweithwyr 
 

Mae Partneriaeth Pensiwn Cymru (WPP) wedi cael nifer o gynigion gyda rhybudd gan 

Awdurdodau Lleol Cymru, a nodwyd ac a drafodwyd yng nghyfarfod Cyd-bwyllgor 

Llywodraethu (JGC) Partneriaeth Pensiwn Cymru ar 8 Rhagfyr 2025. 

 

Ym mis Tachwedd 2025, cyhoeddodd Partneriaeth Pensiwn Cymru y datganiad canlynol ar 

ei gwefan:  
 

"Mae Partneriaeth Pensiwn Cymru yn cymryd ei chyfrifoldebau fel perchennog asedau o 

ddifrif. Ein nod yw bod yn stiwardiaid cyfrifol a gweithio'n agos gyda rhanddeiliaid i sicrhau 

bod ein buddsoddiadau yn adlewyrchu ein gwerthoedd a'n rhwymedigaethau cyfreithiol. 

Rydym yn sicrhau bod ffactorau amgylcheddol, cymdeithasol a llywodraethu (ESG) yn rhan 

o'n gwaith stiwardiaeth a buddsoddi.  Mae hyn yn cwmpasu materion fel newid yn yr 

hinsawdd, hawliau dynol a thorri cyfraith ryngwladol.  
 

Rydym wedi ymroi i wrando, deall ac ymateb yn agored ac yn gyfrifol i bryderon ein 

haelodau, yn unol â'n dyletswyddau cyfreithiol a chanllawiau diweddaraf y Bwrdd Cynghori 

ar y Cynllun Pensiwn Llywodraeth Leol.  
 

Mae gennym ymagwedd aml-haen at stiwardiaeth. Robeco yw ein Darparwr Pleidleisio ac 

Ymgysylltu penodedig, ac rydym hefyd yn aelodau o Fforwm Cronfa Bensiwn yr Awdurdod 

Lleol. Mae'r ddau yn ymgysylltu â chwmnïau ar ein rhan i ysgogi gwelliannau i arferion ac 

adroddiadau, ac i'n helpu i leihau risgiau yn ein buddsoddiadau. Rydym yn derbyn 

adroddiadau rheolaidd ar eu cynnydd, sy'n llywio ein penderfyniadau. Os na lwyddir i 

ymgysylltu â chwmni nad yw'n adlewyrchu ein gwerthoedd a'n rhwymedigaethau cyfreithiol, 

rydym yn trafod camau gweithredu posibl gyda'n rheolwyr buddsoddi, a bydd dadfuddsoddi 

yn ganlyniad posibl. 
 

Mae gan rai o'r strategaethau buddsoddi waharddiadau penodol eisoes, sy'n golygu nad 

ydym yn buddsoddi mewn cwmnïau cysylltiedig â gweithgareddau megis tybaco, olew 

palmwydd, arfau dadleuol, a chloddio am lo. Ar hyn o bryd rydym yn adolygu ein fframwaith 

buddsoddi, gan gynnwys gwaharddiadau a allai fod yn berthnasol i bob buddsoddiad 

Partneriaeth Pensiwn Cymru, lle bo hynny'n bosibl. Rydym yn disgwyl gorffen yr adolygiad 

hwn erbyn dechrau 2026.” 
 

 



Mae'r adolygiad bellach wedi dod i ben, ac mae adran 7 (adran gwahardd) o'r Polisi 

Buddsoddi Cyfrifol wedi'i diweddaru yn unol â hynny. Mae Partneriaeth Pensiwn Cymru wedi 

gweithio gyda swyddogion o'r wyth Awdurdod Cyfansoddol, Rheolwyr Buddsoddi a 

darparwyr eraill i ddatblygu prosesau a rheolau mewnol i lywodraethu cwmpas a 

chymhwyso'r polisi hwn.  

 

Cymeradwywyd y polisi wedi'i ddiweddaru gan y Cyd-bwyllgor Llywodraethu yng nghyfarfod 

y Cyd-bwyllgor Llywodraethu ar 10 Mawrth a bydd yn weithredol o 1 Ebrill 2026. Bydd 

Partneriaeth Pensiwn Cymru yn gweithio gyda'i Rheolwyr Buddsoddi i gytuno ar ffenestr 

briodol (y disgwylir iddi fod tua thri mis) ar gyfer cyflwyno'r polisi.  

 
Fel yr awdurdodau sy'n gweinyddu'r Cynllun Pensiwn Llywodraeth Leol yng Nghymru, 
gofynnaf a fyddech cystal â rhannu'r ymateb hwn â'ch awdurdodau unedol priodol. 
 
 
Yn gywir, 
 
 
 
 
Y Cynghorydd Peter Lewis  

Cadeirydd y Cyd-bwyllgor Llywodraethu, Partneriaeth Pensiwn Cymru  


